[bookmark: _Hlk86055217][bookmark: _Hlk86745516]బైబిలు వ్యాఖ్యానము – తొమ్మిదవ మాడ్యుల్ – ఆధునిక అనువర్తనము మరియు క్రొత్త నిబంధన
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
క్రొత్త నిబంధన మీద పాత నిబంధన దృక్కోణములు మీ ప్రస్తుత పరిచర్య మీద ప్రభావం చూపాలా? ఎందుకు లేక ఎందుకు కాదు?
ఆరంభ దశలో పూర్తి చేయబడిన మీ రక్షణలోని కొన్ని కోణములను గురించి మీరు ఆలోచించగలరా?
మీ రక్షణలోని ఏ కోణములు ఇప్పుడు ప్రక్రియలో ఉన్నాయి?
నెరవేర్పు కాలం వచ్చు వరకు ఏ కోణములు పూర్తికావు?
దానియేలు 9:24 వంటి చోట్ల సంపూర్ణ నెరవేర్పును పొడిగించుటను గురించి దేవుడు తీసుకున్న నిర్ణయాన్ని చదివినప్పుడు ఇశ్రాయేలు నుండి మనం ఏమి పాఠం నేర్చుకోవచ్చు?
క్రొత్త నిబంధన యొక్క ఆరంభము, కొనసాగింపు, మరియు నెరవేర్పును గురించిన జ్ఞానం సువార్త పరిచర్యలో ఒక సహాయకరమైన వనరుగా ఉందా? మీ జవాబును వివరించండి.
నేడు లేఖనమును అనువర్తించునప్పుడు, వాస్తవిక అర్థమును మీ శ్రోతలకు సరియైన రీతిలో అనుసంధానము చేయు విషయములో అత్యంత సవాళ్లతో కూడిన విషయముగా మీరు దేనిని పరిగణిస్తారు?
క్రొత్త నిబంధన ఆరంభములో ఆదిమ సంఘములో ఉన్న క్రైస్తవుల కొరకు వ్రాయబడింది. దీనిని మనస్సులో ఉంచుకొని, మీరు మీ వ్యక్తిగత అనుభవాలను ఆదిమ సంఘములో ఉన్నవారి అనుభవాలతో ఎలా అనుసంధానము చేయగలరు?
బైబిలులో ఒక ప్రాముఖ్యమైన అంశమును కనుగొని, అనువర్తన కొరకు సాధారణ మార్గదర్శకములను ఉపయోగిస్తూ క్రొత్త నిబంధన దశల నుండి దానిని ఉదహరించండి.
క్రీస్తు దినములలో యూదులకు అన్యులు ఉండిన విధంగా నేడు మీకు ఎవరు ఉన్నారు? నేడు మీ జీవితములో మరియు మీ సంఘములో యూదులు మరియు అన్యులు అను అడ్డుగోడ పడకొట్టి ఒకే ఐక్యతగల ప్రజలుగా ఉండాలను బైబిలు నియమమును ఎలా అనువర్తించగలరు?
సమీక్ష వాక్యము: క్రొత్త నిబంధనలోని దేవుని రాజ్య వాగ్దానములు ప్రజలు ఊహించిన విధంగా నెరవేర్చబడలేదు. చెర నుండి తిరిగివచ్చిన సమయములోనే వాగ్దానము చేయబడిన క్రొత్త నిబంధనలో రాజ్య పూర్ణత కలుగుతుందని వారు ఆశించారు. అయితే, ప్రజలు 70 సంవత్సరాల తరువాత తిరిగివచ్చినప్పటికీ, ప్రజల అవిధేయత వలన క్రొత్త నిబంధన యొక్క పూర్ణత వాయిదా వేయబడింది. యేసు తన మొదటి రాకడలో క్రొత్త నిబంధనను ఆరంభించాడు, నేడు సార్వత్రిక సంఘము ద్వారా క్రొత్త నిబంధనను బయలుపరచుటను ఆయన కొనసాగించుచున్నాడు, మరియు క్రీస్తు అందరికీ రాజుగా మహిమలో తిరిగివచ్చినప్పుడు క్రొత్త నిబంధన యుగము యొక్క సంపూర్ణమైన తీర్పులు మరియు ఆశీర్వాదములు కలుగుతాయి. ఇశ్రాయేలు ఒకేసారి జరగాలని ఆశించినది క్రీస్తు యొక్క మొదటి రాకడలో కేవలం ఆరంభమైయ్యింది.
సందర్భ పరిశీలన: ప్రజలందరిలో, క్రీస్తు పన్నెండు మంది శిష్యులు రాజ్యమును తెచ్చు ఆయన పనిని అర్థము చేసుకున్నారని మీరు భావించవచ్చు. అయితే అనేక విధాలుగా వారి ఆకాంక్షలు కలుషితమైనవి. యేసు రోమా సామ్రాజ్యమును ఓడించాలని వారు ఆశించారు. ఇది దేవుని విరోధుల మీదకు వచ్చునట్లు వాగ్దానము చేయబడిన తీర్పు. యేసు ఇశ్రాయేలును లోకములోని దేశముల నాయకునిగా చేస్తాడని కూడా వారు ఆశించారు. ఇవి పాత నిబంధనలో వాగ్దానము చేయబడిన ఆశీర్వాదములు. అంతేగాక వారు దేశముల మీద ఇశ్రాయేలు చేయు రాజ్యములో పాలుపంచుకోవాలని కోరారు. వారు చేసిన తప్పిదములలో చాలా వరకు ఈ ఆకాంక్షల ఫలితములైయున్నవి.
సమీక్ష ప్రశ్నలు:
1. శిష్యులు చేసిన కొన్ని తప్పిదములను మరియు ఆ తప్పిదములు వారు కలిగియుండిన కలుషితమైన ఆకాంక్షలలో నుండి పుట్టిన విధానమును చర్చించండి.
2. ఏ విధములుగా వారు తీర్పు వాగ్దానములను అపార్థం చేసుకున్నారు?
3. ఏ విధములుగా వారు ఆశీర్వాద వాగ్దానములను అపార్థం చేసుకున్నారు?
4. క్రింద ఇవ్వబడిన రెండు చిత్రములను విశ్లేషించండి. మొదటిది అనేకమంది మెస్సీయ మరియు క్రొత్త నిబంధనను గురించి కలిగియుండిన ఆకాంక్షలకు ప్రాతినిధ్యం వహిస్తుంది. రెండవది ఏమి జరిగింది మరియు ఏమి జరుగుతుంది అను విషయములకు ప్రాతినిధ్యం వహిస్తుంది.
రాబోవు యుగము
ఈ యుగము
పాత నిబంధనలోని యుగములు
క్రొత్త నిబంధన
రాబోవు యుగము
పాత నిబంధనలోని యుగములు
ఆరంభము
క్రీస్తు మొదటి రాకడ
నెరవేర్పు:
క్రీస్తు రెండవ రాకడ
ఈ యుగము
క్రొత్త నిబంధన
పురోగమనము:
 పరిశుద్ధాత్మ ద్వారా బలపరచబడిన సంఘం

5. ఈ కాలములో మీరు చరిత్రను మరియు క్రైస్తవ జీవితమును చూచు విధానమును ఈ బోధ ఎలా ప్రభావితము చేసింది?
6. మనం ప్రస్తుతం నివసిస్తున్న యుగమును - కొనసాగింపు లేక అభివృద్ధి దశ - మీరెలా వర్ణిస్తారు? క్రైస్తవులు దీవించబడినవారేనా? మనం శ్రమలు అనుభావిస్తామా? మనం ఏమి ఆశించాలి?
